
CONVENIO ENTRE O CONCELLO DA CORUNA E A ASOCIACION DE LIBRERIAS DA CORUNA

(LIBAC).

REUNIDOS:

Dunha parte, Inés Rey Garcia, alcaldesa do Concello da Corufia, que actia en nome e
representacion do Concello da Corufia, con CIF P1503000J, en uso das facultades de representacion
conferidas polo artigo 124.4 a) da Lei 7/1985, de 2 de abril, reguladora das bases do réxime local;
asistida da oficial maior, Maria Esther Alvarez Martinez, que da fe do acto, en virtude das funciéns de
fe publica que lle corresponden de conformidade co apartado d) da disposicion adicional oitava da

mesma lei.

E doutra, Luisa Fernanda Ortigosa Mella, en calidade de presidenta da Asociacion de Librerias da
Coruia, con NIF G70612643 e domicilio social na ria Real, 9 baixo 15003 A Corufia.

Ambas as duas partes recofiécense entre si a capacidade xuridica suficiente e o poder cumprido para

obrigarse neste convenio e, para este efecto,

EXPONEN:

1. Que o Concello da Corufia, para xestionar os seus intereses e no ambito das stias competencias,
pode promover as actividades e prestar os servizos publicos que contriblan a satisfacer as
necesidades e aspiraciéns da comunidade vecifial nos termos previstos no artigo 25 da Lei
7/1985, do 2 de abril, reguladora das bases do réxime local. En todo caso, exercera como
competencias propias, nos termos da lexislacion do Estado e das Comunidades Auténomas, en

materia de promocion da cultura.

2. Que a Lei 38/2003, do 17 de novembro, xeral de subvencions, no seu artigo 2.1, entende por
subvencion toda disposicién monetaria realizada polas entidades que integran a Administracion
Local a favor de persoas publicas ou privadas e que cumpra 0s seguintes requisitos: que a
entrega se realice sen contraprestacion directa dos beneficiarios, que a entrega estea suxeita ao
cumprimento dun determinado obxectivo, a realizacion dunha actividade, debendo o beneficiario
cumprir as obrigacions materiais e formais que se estableceron, e que o proxecto financiado tefia
por obxecto o fomento dunha actividade de utilidade publica ou interese social ou de promocién

dunha finalidade publica.

3. Que a Asociacion de Librerias da Corufia (LIBAC) é unha entidade sen animo de lucro que ten
como fins estatutarios principais: fomentar todas aquelas actividades que favorezan a difusion e
promocion do libro e da lectura, promover a organizacion de eventos para a exposicion e venda

de libros, e particularmente a organizacion da Feira do Libro da Corufia, apoiar especialmente as
pequefias € medianas librerias independentes e promover a cooperaciéon entre os asociados, asi
como velar por unha correcta practica profesional.

4. Que o Concello da Corufia entende que a actividade da Asociacion de Librerias da Corufia
(LIBAC) é de interese xeral para o conxunto da comunidade e, en consecuencia, o orzamento
municipal para o ano 2024 recolle na aplicacion 50.3321.48950, unha subvencién de caracter
nominativo a favor desta entidade por un importe de 20.000,00 €, para a realizacion de
actividades de dinamizacién e promocion da lectura.

5. Que a Lei 38/2003, do 17 de novembro, xeral de subvencions dispdn, no seu artigo 22.2, que
poderan concederse de forma directa as subvencions recollidas nominativamente nos
orzamentos, nos termos establecidos nos convenios e na normativa reguladora destas
subvencions; e no artigo 28, establece que os convenios seran o instrumento habitual para
canalizar estas subvencions.

6. Que podendo iniciarse o procedemento de concesion de oficio ou a peticion da entidade
interesada, a Asociacion de Librerias da Corufia (LIBAC), a requirimento municipal, presentou no
Rexistro Xeral de Entrada do Concello a documentacion necesaria para subscribir o convenio.

Unha vez comprobado o cumprimento dos requisitos establecidos no artigo 5 da Ordenanza xeral de
subvencions da Area de Benestar do Concello da Corufia por parte da Asociacién de Librerias da
Corufia (LIBAC), e por todo o exposto, as duas partes acordan asinar o presente convenio con
suxeicion as seguintes

CLAUSULAS

PRIMEIRA.- Obxecto do convenio.

O obxecto do presente convenio € establecer as bases de colaboracion entre o Concello da Coruia e
a Asociacion de Librerias da Corufia (LIBAC), para:a realizacién de actividades de dinamizacién e
promocion da lectura, en particular:
e A participacion das librerias da LIBAC na Feira do Libro da Corufia 2024, co fin de acadar os
seguintes obxectivos:
- A visibilizacién das librerias perante os cidadans.
- Aumento das vendas nas librerias asociadas.
- A dinamizacion e promocion da lectura ao levar os libros a rda, o mais preto
posible dos potenciais lectores.
- Aumento da presenza mediatica.
- Participacion nun evento que promove a exposicion, venda de libros e a
dinamizacién cultural.
e A promocion de actividades culturais e de visibilizacién da LIBAC no dia das Librerias, no dia
das Escritoras e no Nadal 2024 buscando estreitar as relacion cos lectores.
¢ O desenvolvemento de actividades de difusién e visibilizacion da LIBAC na prensa.

Determinanse como posibles indicadores da consecucion destes obxectivos, os seguintes:
- Datos de participacion de librerias da cidade, vendas e visitantes estimados a Feira do Libro
da Corufia 2024.
- Datos de visibilizacion das librerias, da asociacion e da mensaxe transmitida a través das
actividades propostas.

SEGUNDA .- Obrigas do Concello.

O Concello comprométese a achegar a Asociacion de Librerias da Corufia (LIBAC), a cantidade de
vinte mil euros (20.000,00€), con cargo a aplicacion orzamentaria 50.3321.48950.

TERCEIRA.- Financiamento da actividade.
A actividade financiarase coa achega municipal establecida na clausula segunda deste convenio.

En relacion co artigo 32 do Regulamento da Lei xeral de subvencions, aprobado polo Real Decreto
887/2006, do 21 de xullo, enténdese que o Orzamento Xeral do Concello estableceu a achega
municipal como un importe certo sen referencia a unha porcentaxe ou fraccién do custo total e que,
en consecuencia, queda a conta do beneficiario a diferenza de financiamento necesario para a
execucion total da actividade subvencionada.

Se o custo total da actividade é inferior ao importe do financiamento publico, procedera o reintegro
deste polo importe que exceda o custo total da actividade, de acordo co artigo 32.2 do Regulamento
da Lei xeral de subvencions.

Esta subvencion sera compatible con outras subvenciéns, axudas, ingresos ou recursos para a
mesma finalidade, procedentes de calquera administracidon ou ente publico ou privado, sempre que
non se supere o custo da actividade subvencionada, sen prexuizo do que puidese establecer a
normativa reguladora das devanditas subvenciéns ou axudas.

De conformidade co disposto no artigo 34 do Regulamento da Lei xeral de subvenciéns, sendo
compatible dita achega con outras subvencions, en caso de que se produza un exceso das
subvencions percibidas de distintas entidades publicas respecto do custo total da actividade e fosen
compatibles entre si, o beneficiario debera reintegrar o exceso a favor das entidades concedentes en
proporciéon as subvencidns concedidas por cada unha delas. No caso de que o concello advirta o
exceso de financiamento esixira o reintegro polo importe total do exceso ata o limite da subvencion
aboada en virtude deste convenio.

A achega municipal non podera superar o déficit resultante do orzamento inicial no que se reflicta o
financiamento previsto, no momento da concesion, ou o déficit final da actividade, no momento da
xustificacion.

CUARTA .- Obrigas do beneficiario.

A Asociacion de Librerias da Coruia (LIBAC) comprométese a

- Destinar os fondos achegados polo Concello da Coruna para a realizacion de actividades de
dinamizacion e promocioén da lectura.

- Presentar a documentacion xustificativa nos termos establecidos nas clausulas deste convenio.

- Comunicar por escrito e motivadamente no prazo maximo dun mes desde a notificacion da
concesion da subvencidon no Rexistro Xeral de Entrada do Concello calquera modificaciéon dos
datos identificadores do proxecto ou dos aspectos substanciais dos obxectivos deste, para a sta
aprobacion.

- Comunicarlle ao Concello, por escrito e no prazo maximo dun mes desde que tefia cofiecemento
da sua concesion, a obtencién doutras subvencions, axudas, ingresos ou recursos para a mesma
finalidade, procedentes de calquera outra Administracion Publica, entes publicos ou privados,
nacionais ou internacionais, que financien as actividades subvencionadas. Esta comunicacion
debera efectuarse, en todo caso, con anterioridade a xustificacion da aplicacion dada aos fondos
percibidos.

- Conservar os documentos xustificativos da aplicacion dos fondos recibidos, en tanto poidan ser
obxecto das actuaciéns de comprobacion e control.

- Reintegrar os fondos percibidos nos supostos que procedan.

- Que todo o persoal dedicado a realizacion de actividades que impliquen contacto habitual con
menores cumpre co requisito previsto no artigo 13.5 da Lei Orgéanica 1/1996, do 15 de xaneiro, de
proteccion xuridica do menor.

- Facer constar explicitamente en todo tipo de publicidade e informacion relativa as actividades ou
proxectos subvencionados que leven difusion ou publicacion, o logotipo do Concello da Corufia en
idénticas condiciéns de visibilidade que o resto de logotipos e nos termos recollidos no manual de
utilizacion da imaxe corporativa (https://www.coruna.gal/web/gl/concello/administracion/imaxe-
corporativa), e sinalar a colaboracion do Concello no seu financiamento.

No caso de gastos de carteleria, dipticos e tripticos debera achegarse un exemplar do modelo
utilizado xunto coa conta xustificativa co fin de comprobar que se inclien os logos deste Concello.

- Empregar nas comunicacioéns tanto orais como escritas, nos materiais impresos e nas actividades
a desenvolver unha linguaxe incluinte e non sexista.

- Establecer medidas e mecanismos que contriblan a promocionar a igualdade entre mulleres e
homes na diversidade, asi como a desagregacion por sexo dos datos das persoas beneficiarias
das actividades obxecto de financiamento deste convenio e das persoas traballadoras da
entidade.

- Disporfier dos libros contables, rexistros dilixenciados e demais documentos debidamente
auditados nos termos esixidos pola lexislacién mercantil e sectorial aplicable ao beneficiario en
cada caso, asi como cantos estados contables e rexistros especificos sexan esixidos polas bases
reguladoras das subvenciéns coa finalidade de garantir o axeitado exercicio das facultades de
comprobacién e control.

- Empregar a lingua galega na comunicacién e na producién escrita e oral (carteleria, publicidade
oral e escrita, redes sociais, etc.) 4s que dea lugar toda a actividade subvencionada polo Concello
da Coruna.

QUINTA.- Gastos subvencionables.

Considéranse gastos subvencionables aqueles que de xeito indubidable respondan a natureza da
actividade obxecto da subvencién como os gastos de persoal, os gastos de profesionais, as
subministraciéns e os servizos efectuados polos provedores, etc. En todo caso, debe acreditarse de
maneira fidedigna no correspondente xustificante do gasto que este esta directamente relacionado
coa actividade.

Considérase gasto realizado o que foi efectivamente pagado con anterioridade a finalizacién do
periodo de xustificacion.

S6 seran subvencionables os gastos correntes realizados no periodo de vixencia do convenio,
incluindo os efectuados con anterioridade a sua sinatura. Non seran subvencionables os gastos de
investimento nin os de natureza inventariable.

En ningun caso o custo de adquisicion dos gastos subvencionables podera ser superior ao valor de
mercado.

En ningln caso o beneficiario podera contratar servizos ou subministraciéns con persoas ou
entidades con él vinculadas, salvo que concorran as seguintes circunstancias:

- Que a contratacion se realice de acordo coas condiciéns normais de mercado.

- Que se obtefia a previa autorizacion do 6rgano concedente do seguinte xeito:

» Solicitude por parte do interesado con caracter previo a execucion da actividade
subvencionada.

+ Acordo do drgano concedente, anterior a execucién da actividade subvencionada,
estipulando o/os terceiro/s co/os que se contratara e o/os servizo/s ou subministracion/s que
se recibe/n.

Poderase subcontratar ata o 50% do importe da actividade subvencionada. O réxime de
subcontratacidn suxeitarase aos seguintes limites:

No caso de subcontratacions con entidades non vinculadas nos supostos previstos nos apartados
a), b), c) e e) do artigo 29.7 da Lei xeral de subvencions, non se admitira a subcontratacion en
ningun caso.

No caso de subcontratacions con entidades non vinculadas, para supostos distintos do apartado
anterior e a subcontratacion supere o 50% establecido nesta clausula, admitirase como gasto
subvencionable s6 ata o 50% do gasto que finalmente se considere subvencionable e sempre
que non se incremente coa subcontratacion o custo da actividade subvencionada, agas que este
incremento supofia un valor engadido a actividade que deberéa ser acreditado. No caso de que a
subcontratacion supere o 20% do importe da subvencién e exceda de 60.000,00 euros é preciso
que se autorice o gasto previamente polo érgano concedente da subvencion e que se formalice
por escrito.

No caso de subcontratacions con entidades vinculadas, deberanse observar os requisitos
previstos nos apartados precedentes e ser obxecto a subcontratacion de autorizacién polo érgano
concedente da subvencién sempre que o importe subvencionable non exceda do custo incorrido
pola entidade vinculada. A acreditacién do custo realizarase na xustificacion nos mesmos termos
establecidos para a acreditacion dos gastos do beneficiario.

Con todo, o sinalado nos apartados anteriores, naqueles casos nos que o importe subcontratado
supofia unha porcentaxe significativa do conxunto do gasto avaliarase a posibilidade de non admitir o
resto dos gastos por incumprimento do fin para o que se concedeu a subvencion.

En relacién cos gastos indirectos ou gastos xerais da entidade seran subvencionables en funcion dos
seguintes criterios:

a)

b)

No caso de que se financien actividades xerais da entidade, seran subvencionables ao 100% e
debe xustificarse o gasto co correspondente xustificante e a acreditacién do pago efectivo deste,
nos termos establecidos no presente convenio.

No caso de que se financien actividades ou proxectos concretos da entidade, s6 se poderan
imputar & conta xustificativa gastos xerais da entidade ata un 20% do orzamento da actividade
presentado coa solicitude ou do gasto executado se é menor, acreditando estes cos
correspondentes xustificantes de gasto e a acreditacion do pagamento efectivo deles. Con todo, a
entidade podera optar por imputar como gastos xerais ata un 10% do importe do gasto executado
sen necesidade de presentar ningun xustificante. Neste caso, non se podera imputar a conta
xustificativa ningun outro gasto de caracter xeral, salvo que se acredite de maneira fidedigna nos
xustificantes de gastos que se trata dun gasto directo e necesario para o desenvolvemento da
actividade.

Os gastos financeiros, os gastos de asesoria xuridica ou financeira, os gastos notariais e
rexistrais e os gastos periciais non poderan ser considerados gastos indirectos, sendo
subvencionables s6 no caso de que se traten de gastos directamente relacionados coa actividade
subvencionada e sexan imprescindibles para a adecuada preparacidon ou execucion desta. En
ningun caso seran gastos subvencionables: os intereses debedores das contas bancarias, os
intereses, as recargas e as sancions administrativas e penais nin os gastos de procedementos
xudiciais.

SEXTA.- Aboamento da subvencién.

Con caracter xeral, o recofecemento da obriga a favor do beneficiario e o pagamento da achega
realizaranse tras a presentacién e a aprobacién da xustificacion nos termos establecidos neste

convenio. Producirase a perda de dereito ao cobro total ou parcial da subvencién no suposto de falta
de xustificacion ou de concorrencia dalgunha das causas establecidas no artigo 37 da Lei xeral de
subvencions.

Tamén poderanse realizar pagos anticipados que supofieran entregas de fondos con caracter previo
a xustificacion, como financiamento necesario para poder levar a cabo as actuacions inherentes a
subvencion. Neste caso, debera ser solicitado expresamente pola entidade beneficiaria e debera
constituirse unha garantia do 10% do importe total da subvencion, que se realizara mediante a
retencion do pagamento polo Concello, xa sexa sobre o primeiro pagamento anticipado ou sobre
varios ata acadar esta contia. Unha vez efectuada a debida xustificacion e non existindo
responsabilidade por parte da entidade beneficiaria, procederase a devolucion da cantidade retida en
concepto de garantia.

Non podera realizarse o pagamento da subvencion ao beneficiario en tanto non se atope ao corrente
no cumprimento das suas obrigas tributarias co Concello e coa Axencia Tributaria e fronte a
Seguridade Social, ou sexa debedor por resolucién de procedencia de reintegro.

No caso de que este convenio se tramite antes de ter pechada a xustificacion do ano anterior, ao
abeiro do disposto na Instrucion para a tramitacion de subvenciéns como medida de reactivacion
econdémica no Concello da Corufia, o recofiecemento da obrigacién queda condicionado ao peche,
con conformidade, da xustificacién. Unha vez pechada conforme a xustificacion, podera continuarse
coa tramitacién para facer o pago anticipado.

SETIMA.- Xustificacion.
A. Prazo

Unha vez finalizada a actividade e, en todo caso, antes de que transcorran dous meses desde a
finalizacién da vixencia do convenio, a Asociacion de Librerias da Coruia (LIBAC) debera presentar a
seguinte documentacion no Rexistro Xeral de Entrada.

B. Forma

De conformidade co disposto no artigo 75 do Regulamento da Lei xeral de subvenciéns para as
subvencions por importe inferior a 60.000 €, establécese unha conta simplificada como a forma de
xustificacion.

A conta xustificativa contera a seguinte informacion:

- O impreso de solicitude de xustificacion segundo o modelo establecido para o efecto. A
xustificacién das desviaciéns do balance con respecto ao orzamento inicial se procede, para
comprobar a medida en que se axustou o balance ao orzamento inicial presentado. Neste sentido
o importe da subvencion estd vinculado ao orzamento total da actividade e en ningin caso
podera ser superior ao déficit desta. No caso de que existan desviacidons a baixa entre o balance
e 0 orzamento inicial presentado, resolverase o reintegro da achega municipal unicamente polo
importe que supere o custo total da actividade.

- A certificacion do secretario co visto e prace do presidente sobre as subvenciéns e demais
ingresos xerados con motivo da actividade subvencionada con independencia de cémo se reflicta
no balance.

- A memoria que acredite que a actividade foi realizada nas condicidéns impostas na concesion da
subvencién con indicacion dos resultados obtidos e o grao de cumprimento dos obxectivos. O
beneficiario debera xustificar que realizou a actividade nos termos da memoria inicial presentada.

- O balance dos ingresos e dos gastos realizados con motivo da actividade subvencionada, de
maneira que se poida comprobar que se axustou ao orzamento inicial presentado, incluindo as
desviacions orzamentarias.

- A relacién clasificada e detallada dos gastos da actividade, enumerados de maneira correlativa,
na que se indique o acredor, o seu NIF, o nimero do documento xustificativo, a data de emision,
o importe, o concepto completo da factura desagregado que permita comprobar de maneira
fidedigna o gasto efectuado, e a data de pagamento.

- A documentacion xustificativa de todo tipo de publicidade e informacion relativa as actividades ou
proxectos subvencionados que leven difusidon ou publicacién, facendo constar o logotipo do
Concello da Corufa en idénticas condicions de visibilidade que o resto de logotipos e nos termos
recollidos no manual de utilizacion da imaxe corporativa
(https://lwww.coruna.gal/web/gl/concello/administracion/imaxe-corporativa), sinalando a
colaboracion do Concello no seu financiamento.

- No seu caso, a carta de pagamento de reintegro no suposto de remanentes non aplicados asi
como dos intereses derivados destes.

C. Mostraxe de xustificantes

Comprobarase, a través dos criterios de mostraxe que se indicaran de seguido, os xustificantes que
se estime oportuno e que permitan obter unha evidencia razoable sobre a axeitada aplicacion da
subvencion, a cuxo fin se podera requirir ao beneficiario, no prazo maximo de catro anos a contar
desde a finalizacion da presentacion da conta xustificativa, a achega de todos os xustificantes dos
gastos e os correspondentes pagos nos termos que se indican a continuacion.

D. Criterios de mostraxe

Comprobaranse todos os xustificantes que superen individualmente o 25 por 100 do importe
imputado da subvencion concedida.

Do resto dos xustificantes, comprobarase unha mostra de elementos que, polo menos, supofia a
seguinte porcentaxe respecto do numero de elementos da relacion da mostraxe:

1° Se o numero de xustificantes fose inferior ou igual a dez: 100 por 100.

2° Se o numero de xustificantes fose superior a dez e inferior ou igual a vinte: 50 por 100.

3° Se o numero de xustificantes fose superior a vinte e inferior ou igual a cincuenta: 30 por 100.
4° Se o numero de xustificantes fose superior a cincuenta e inferior ou igual a cen: 20 por 100.
5° Se o numero de xustificantes fose superior a cen: 10 por 100.

Para garantir a aleatoriedade na seleccion da mostra aplicarase o seguinte procedemento de
seleccion:

- Os xustificantes que van ser obxecto da mostraxe seran os que conforman a relacién presentada
polo beneficiario menos os que, por razén do seu importe, vaian ser obxecto de comprobacion
directa.

- Numeraranse sucesivamente os xustificantes, que van ser obxecto da mostraxe, conforme a orde
da relacién clasificada dos gastos achegada polo beneficiario na conta xustificativa.

- Determinarase o volume de xustificantes que conformaran a mostra para seleccionar conforme ao
indicado anteriormente. Ou sexa, aplicando a porcentaxe que corresponda en funcién do nimero
que compofien os xustificantes obxecto da mostraxe.

- Obterase o cociente resultante de dividir o nUmero de elementos que conforman a relacion da
mostraxe entre o numero de elementos da mostra, redondeando os decimais ao numero enteiro
mais proximo.

- Seleccionarase aleatoriamente o primeiro xustificante da mostra do seguinte xeito:

O numero de orde do xustificante que se debe seleccionar coincidira co resultado de sumarlle ao
cociente, calculado anteriormente, o nimero do primeiro dixito da dereita que conste na data do
asento rexistral da presentacién da conta xustificativa (o correspondente ao numero dos
segundos).

- Os restantes elementos da mostra determinaranse aplicando unha progresion aritmética de razén
igual ao cociente calculado. Se finalizase a seleccion de documentos e non se chegase ao

numero de documentos sinalados na mostra, seria necesario continuar contando a partir do
ultimo documento seleccionado e continuar polo principio da listaxe ata alcanzar o nimero que
corresponda. Se este coincidise con algun dos xa seleccionados, escolleriase o seguinte.

No caso de que algun dos xustificantes seleccionados presentase algunha irregularidade que
impida obter a evidencia razoable sobre a adecuada aplicacién da subvencién, debera o
beneficiario presentar todos os xustificantes de gasto co fin de poder avaliar o alcance do
incumprimento e, en consecuencia, o calculo do importe da subvencion que se debe reintegrar no
seu caso.

E. Requisitos dos xustificantes de gasto

Con respecto a xustificacion dos gastos, deberase ter en conta as seguintes condiciéns:

Xustificarase preferentemente con facturas, ainda que se poden admitir outros documentos de
igual valor probatorio admitidos no trafico xuridico mercantil ou con eficacia administrativa. As
facturas e os documentos xustificativos de valor equivalente deberan reunir os requisitos
establecidos no artigo 6 do Real Decreto 1619/2012, do 30 de novembro, polo que se aproba o
Regulamento polo que se regulan as obrigas de facturaciéon. Nos xustificantes orixinais debera
estenderse unha dilixencia na que se faga constar a subvencion para cuxa xustificacion foron
presentados e se o0 seu importe imputase total ou parcialmente & subvencioén, indicando ademais,
neste Ultimo caso, a contia exacta que resulte afectada pola subvencion.

No caso de que existan gastos de persoal, presentaranse as ndminas asinadas polo traballador,
os boletins de cotizacion a Seguridade Social debidamente validados (documentos RLC ou
relacién de liquidacion de cotizacions e RNT ou relacién nominal de traballadores), e os
documentos de ingreso en Facenda das retencions practicadas en concepto de IRPF (modelo
111 trimestral e modelo 190 do resumo anual).

No caso de pagamento a persoas fisicas que presten servizos retribuidos, de pagamento de
premios ou de pagamento de axudas de custo, a entidade beneficiaria esta obrigada a retencion
do imposto sobre a renda das persoas fisicas (IRPF), nos limites e coas excepcidns que
establecen a lei e o regulamento do imposto ou, no seu caso, as disposicions regulamentarias en
vigor, debendo acreditar o ingreso en Facenda destas retencidons coa presentacion dos
devanditos modelos 111 e 190 ou 115 (trimestral) e 180 (resumo anual) no caso do pagamento
de alugueres de bens inmobles.

Presentaranse os tres orzamentos que, en aplicacion do artigo 31.3 da Lei xeral de subvencions,
debe solicitar o beneficiario cando o importe do gasto subvencionable supere a contia de 40.000
euros no suposto de custo por execucion de obra, ou de 15.000 euros no caso de subministracion
de bens de equipo ou prestacion de servizos.

No caso de que a subvencidon nominativa contribla ao financiamento de actividades de
formacion, presentaranse os partes de sinaturas de asistentes e formador/a coa data e hora de
inicio e fin de cada sesion formativa que se realice.

F. Requisitos dos xustificantes de pago

No que se refire a xustificacion dos pagos, deberase ter en conta o seguinte:

S6 se considera gasto realizado o que foi efectivamente pagado con anterioridade a finalizacion
do periodo de xustificacion.

Os documentos de gasto deben acompanarse dos documentos bancarios ou contables que
acrediten a efectividade do pago. Non se aceptaran aqueles documentos de pago que, ainda
sendo conformes cos requisitos formais que se expofien mais adiante, non permitan identificar
claramente o gasto da finalidade deste convenio.

Cando o pago se realice a través de transferencia ou domiciliacién bancarias acreditarase coa
copia do correspondente extracto bancario.

Cando o pago se realice mediante un cheque, debera achegarse unha copia deste e o extracto
bancario que acredite que o destinatario o fixo efectivo.

Admitiranse pagos en efectivo por importes de ata 500 euros. Neste caso debera constar no
xustificante do gasto a conformidade suficientemente acreditada do provedor facendo constar o
seu nome, NIF, sinatura e data de pago. No caso de que o pago dun servizo estea fraccionado en
varios pagos, o limite de 500 euros entenderase para o conxunto dos pagos correspondentes ao
servizo.

Respecto aos pagos relacionados coa finalidade deste convenio, estimase aconsellable que se
realicen “preferentemente” desde unha uUnica conta bancaria da entidade, non podendo
subvencionarse pagos realizados con cargo a contas cuxo titular non sexa a entidade.

Tamén se considerara efectivamente pagado o gasto, coa cesion de crédito do dereito de
cobranza da subvencién a favor dos acredores por razén do gasto realizado ou coa entrega a
estes dun efecto mercantil, garantido por unha entidade financeira ou por unha compania de
Seqguros.

O Concello resérvase o dereito para comprobar, polos medios que considere oportunos, que a
xustificacion é correcta. Por tanto, o beneficiario quedara obrigado a facilitar canta informacion lle
sexa requirida polo servizo xestor, a Intervencion Xeral e os érganos competentes en censura de
contas.

OITAVA.- Reintegro.

Procedera o reintegro das cantidades percibidas e a esixencia do xuro de mora correspondente
desde o momento do pagamento da subvencion ata a data en que se acorde a procedencia do
reintegro, nos seguintes casos:

A obtencién da subvencion falseando as condicidns requiridas para iso ou ocultando aquelas que
a impedisen.

Incumprimento total ou parcial do obxectivo, da actividade, do proxecto ou a non adopcién do
comportamento que fundamentan a concesion da subvencion.

Incumprimento da obriga de xustificacién ou a xustificacion insuficiente nos termos establecidos
neste convenio.

Incumprimento da obriga de adoptar as medidas de difusion contidas na clausula cuarta deste
convenio.

Resistencia, escusa, obstrucién ou negativa as actuacions de comprobacién e control financeiro
establecidas nos artigos 14 e 15 da Lei Xeral de Subvenciéns, asi como o incumprimento das
obrigas contables, rexistrais ou de conservacidon de documentos cando diso derive a
imposibilidade de verificar o emprego dado aos fondos percibidos, o cumprimento do obxectivo, a
realidade e a regularidade das actividades subvencionadas, ou a concorrencia de subvenciéns,
axudas, ingresos ou recursos para a mesma finalidade procedentes de calquera Administracion
ou entes publicos ou privados, nacionais, da Unién Europea ou de organismos internacionais.

No caso da concorrencia de subvencions, axudas, ingresos ou recursos para a mesma finalidade
procedentes de calquera Administracion ou entes publicos, nacionais, da Union Europea ou de
organismos internacionais, cando o importe do financiamento publico supere o custo da
actividade, no importe do exceso producido.

No caso de presentar a xustificacion féora do prazo establecido na clausula sétima e tras o
requirimento efectuado de acordo co sinalado no artigo 70.3 do Regulamento da Lei xeral de
subvenciéns.

Os demais supostos establecidos na Lei xeral de subvenciéns e na Ordenanza Xeral da area de
Benestar.

NOVENA .- Vixencia do convenio.

A vixencia deste convenio sera desde o 1 de xaneiro de 2024 ata o 31 de decembro de 2024.

DECIMA.- Seguimento, vixilancia e control do convenio.

Constituirase unha Comision de seguimento, vixilancia e control deste convenio entre a Asociacion de
Librerias de A Corufia (LIBAC) e o Concello da Coruia.

A comision constituirase no prazo dun mes desde a sua entrada en vigor.

A composicidn sera paritaria e constara de seis membros: tres representantes da Asociacion de
Librerias de A Corufia (LIBAC) e tres representantes do Concello da Corufia. As suas funcions seran:

a) Seguimento, vixilancia e control da execucion do convenio e dos compromisos adquiridos polos
asinantes.

b) Resolucién dos problemas de interpretacion e cumprimento que poidan presentarse respecto do
convenio.

¢) Mediacién nas discrepancias que se poidan producir na interpretacion efectuada por cada unha
das partes.

d) Aqueloutras funciéns que resulten necesarias ou convenientes, con acordo das partes, que tendan
a unha maior eficacia do convenio.

A comision quedara validamente constituida cando asistan a maioria dos membros de cada unha das
partes.

Os acordos adoptaranse por maioria simple de cada unha das partes.

A comision reunirase cando asi o solicite a maioria dunha das partes podendo celebrarse por medios
electronicos.

UNDECIMA.- Causas de resolucién do convenio.

Sera causa de resolucién do presente convenio o mutuo acordo entre as partes, asi como a denuncia
de incumprimento de calquera das clausulas mediante aviso previo comunicado de maneira fidedigna
no prazo dun mes desde que aquel fose detectado.

DUODECIMA - Natureza.

As posibles cuestions litixiosas ou controversias as que poida dar lugar a aplicacion, interpretacion,
modificacion, efectos e resolucion do presente convenio, seran resoltas, de conformidade co disposto
na Lei 29/1998, do 13 de xullo, reguladora da xurisdicién contencioso-administrativa.

No non disposto neste convenio, seran de aplicaciéon a Lei 38/2003, xeral de subvenciéns, e o seu

Regulamento; a Lei 9/2007, de subvenciéns de Galicia; e a Ordenanza Xeral de subvenciéns da area
de Benestar do Concello da Corufa.

En proba de conformidade, asinamos este convenio, na data da sinatura electrénica.

A alcaldesa do Concello da Corufia A presidenta da Asociacion de Librerias de A Coruia
(LIBAC)
Inés Rey Garcia Luisa Fernanda Ortigosa Mella

A oficial maior’, dou fe,
Maria Esther Alvarez Martinez

